
ABSTRAK

Kajian ini menumpukan kepada intervensi teknologi digital dalam pembangunan psikososial
remaja dengan pendekatan sokongan sosial yang sesuai dalam era digitalisasi. Berdasarkan
teori Erik Erikson, kajian ini menilai pembangunan psikososial remaja di sekolah menengah.
Objektif kajian ini adalah untuk mengkaji isu permasalahan sosial berdasarkan
perkembangan psikososial remaja di sekolah, menganalisis kesesuaian bentuk sokongan
sosial terhadap perkembangan remaja dan menganalisis hubungan kebolehupayaan
teknologi digital sebagai intervensi sokongan sosial remaja. Kajian ini menggunakan
pendekatan kaedah konvergen dengan menggabungkan kaedah kualitatif dan kuantitatif.
Komponen kualitatif melibatkan temu bual separa berstruktur dengan lapan (8) orang
responden yang dipilih melalui pensampelan bertujuan yang terdiri daripada guru disiplin
dan kaunselor sekolah. Komponen kuantitatif melibatkan tinjauan ke atas 120 pelajar terpilih
dengan persetujuan pihak sekolah dan Kementerian Pendidikan Malaysia (KPM). Kaedah
tematik dan perisian Atlas.ti digunakan untuk menganalisis dapatan kualitatif, manakala
analisis deskriptif dan inferensi dilakukan melalui perisian Statistical Package for Social
Science (SPSS). Dapatan kajian menunjukkan bahawa terdapat pelbagai isu permasalahan
sosial yang dalam kalangan pelajar sekolah, dan pihak guru berusaha dalam menyediakan
intervensi bagi memberikan sokongan sosial dalam membentuk sahsiah pelajar. Integrasi
data kualitatif dan kuantitatif melalui pendekatan konvergen mengukuhkan justifikasi kajian
ini. Hasil silang data menunjukkan bahawa teknologi digital berpotensi digunakan sebagai
medium sokongan sosial, dengan ujian ketepatan fisher menunjukkan nilai signifikan 0.039
bagi sokongan emosi dan 0.001 bagi sokongan berbentuk perbualan, keselesaan fizikal
seperti pelukan, serta intervensi teknologi digital. Kajian ini turut menekankan kesesuaian

penggunaan intervensi teknologi digital serta integrasi sokongan sosial yang boleh

111



diaplikasikan oleh guru di sekolah. Oleh itu, kajian susulan dicadangkan dengan pemilihan
sampel yang lebih spesifik di kawasan yang berpotensi di Malaysia. Hasil kajian ini
diharapkan dapat menyumbang kepada korpus ilmu mengenai peranan teknologi digital
dalam pembangunan psikososial remaja sekolah serta memberikan panduan kepada pendidik
dan pembuat dasar dalam memperkasakan sistem sokongan sosial di sekolah.

Kata kunci: Intervensi, teknologi digital, sokongan sosial, psikososial, remaja

Digital Intervention and Social Support Integration for Adolescent Psychosocial
Well-Being

ABSTRACT

This study focuses on the intervention of digital technology in the psychosocial development
of adolescents with appropriate social support approaches in the digitalization era. Based
on Erik Erikson's theory, this study assesses the psychosocial development of adolescents in
secondary school. The objective of this study is to study the issue of social problems based
on the psychosocial development of adolescents in schools, analyse the appropriateness of
forms of social support for adolescent development, and analyse the relationship between
digital technology capabilities as an adolescent social support intervention. This study uses
a convergent approach that combines qualitative and quantitative methods. The qualitative
component involved a semi-structured interview with eight (8) respondents selected through
targeted sampling, consisting of disciplinary teachers and school counsellors. The
quantitative component involved a survey of 120 students chosen with the consent of the
school and the Ministry of Education Malaysia (MOE). Atlas.Ti and thematic methods and
software are used to analyse qualitative findings, while descriptive analysis and inference
are done through the Statistical Package for Social Science (SPSS) software. The findings
of the study show that there are various social problems among school students, and teachers
strive to provide interventions to provide social support in shaping students' personalities.
The integration of qualitative and quantitative data through a convergent approach
reinforces the justification of this study. The cross-data results showed that digital
technology has the potential to be used as a medium of social support, with Fisher's accuracy
test showing significant values of 0.039 for emotional support and 0.001 for conversational

support, physical comfort, such as hugging, as well as digital technology interventions. The



study also emphasised the appropriateness of the use of digital technology interventions as
well as the integration of social support that can be applied by teachers in schools.

Therefore, follow-up studies are proposed with a more specific sample selection in potential
areas in Malaysia. The results of this study are expected to contribute to the corpus of
knowledge on the role of digital technology in the psychosocial development of school
adolescents, as well as guide educators and policymakers in strengthening the social support
system in schools.

Keywords: Intervention, digital technology, social support, psychosocial, adolescence

BAB 1

PENGENALAN

1.1 Pengenalan

Bab ini mengandungi gambaran keseluruhan berkenaan latar belakang kajian ini.
Kandungan bab ini di lampirkan lapan (8) subtopik iaitu: latar belakang kajian, pernyataan
masalah, persoalan kajian, objektif kajian, kepentingan kajian, skop kajian, organisasi

tesis/persembahan kajian dan kesimpulan ringkas.

1.2 Latar Belakang Kajian

Penentuan hala tuju dalam sistem pendidikan negara dapat melahirkan generasi modal insan
yang berdaya saing pada masa hadapan. Pengintegrasian teknologi digital merupakan satu
insentif sebagai pemacu “Masyarakat 5.0” dalam menghubungkan dunia fizikal dan digital

dalam mengatasi cabaran isu sosial dalam dunia pendidikan.

Di samping itu, isu permasalahan sosial dari aspek disiplin dan isu penyalahgunaan
dadah turut membelenggu perkembangan remaja dan memberi kesan kemerosotan
akademik. Keterlibatan guru dalam usaha menangani isu sosial di sekolah ini didapati
dengan insentif daripada mereka dengan menganjurkan program dan aktiviti bagi tujuan
membantu remaja ini untuk keluar dari kemelut permasalahan. Kaedah konvensional
digunakan oleh guru sebagai sebuah intervensi dalam aspek komunikasi dan pemantauan

kepada pelajar.

Seiring dengan Dasar Pendidikan Pendigitalan (DPD), dalam melahirkan generasi
fasih digital yang berpengetahuan, nilai pelajar, kemahiran dan pengupayaan infrastruktur

dan infostruktur pada peringkat pendidikan prasekolah hingga lepasan menengah. Namun



begitu, perkembangan teknologi dan gejala sosial ini mewujudkan perubahan variasi pada

perkembangan psikososial remaja sekolah.

Oleh hal demikian, dasar Sarawak Digital Economy Blueprint 2030 diperkenalkan
dalam usaha meningkatkan kualiti pendidikan dengan menekankan teknologi digital sebagai
suatu usaha kebolehakses penggunaan jaringan Internet kelajuan tinggi kepada komuniti
pendidikan Sarawak. Usaha ini diperincikan pada Sarawak Post COVID-19 Development
(PCDS) 2030, sebagai strategi pembangunan modal insan melalui integrasi kemahiran

digital pada sektor pendidikan sekolah rendah dan menengah di Sarawak.

Dalam menangani isu tersebut, intervensi teknologi digital perlulah dinilai bagi
menangani isu-isu sosial yang berlaku dalam kalangan remaja dengan mempraktikkan nilai
sokongan sosial yang bersesuaian bagi mengatasi permasalahan ini. Menurut Toh (2022)
menyatakan bentuk intervensi teknologi digital dapat dinilai dengan praktis kesesuaian dan

keberkesanan bagi mengatasi isu permasalahan sosial.

Sehubungan dengan itu, tumpuan kajian ini adalah melihat isu permasalahan
psikososial remaja melalui pandangan teori Erik Erikson dan kesesuaian intervensi teknologi

digital dalam menyediakan sokongan sosial.

1.3 Penyataan Masalah

Finland merupakan salah satu negara mengamalkan teknologi digital dalam
menangani isu psikososial remaja, melalui pendekatan program Anti-Buli Kiva (Garandeau
et al., 2022). Selain itu, pelaksanaan School Health Implementation Network: Eastern
Mediterranean Region (SHINE) di Pakistan, Mesir dan Jordan, menunjukkan keupayaan
intervensi teknologi digital dalam menangani isu remaja (Hamdani et al., 2021). Tambahan,

negara Association of Southeast Asian Nations (ASEAN) seperti di Thailand dan Indonesia



